И.Бабахановнинг инвестиция лойиҳаларини амалга ошириш бўйича ҳисоботи
Муҳтарам Улугбек Рузикулович!

Ҳурматли йиғилиш қатнашчилари!

Корхонамиз «2016-2020 йилларда рангли ва нодир металларни чуқур қайта ишлаш асосида экспортга  йўналтирилган тайёр маҳсулот ишлаб чиқаришни кўпайтириш чора-тадбирлари тўғрисида»ги 2533-сонли Қарорида белгиланган вазифаларни сўзсиз бажарилиши юзасидан муайян ишларни амалга оширмоқда.

Қарорга асосан жорий йилнинг 5 ойида 2та лойиҳа бўйича жами 6 млн.470 минг долларлик инвестициялар ўзлаштирилди ёки прогноз 100 фоизга бажарилди. Йил оҳиригача жами 6 млн.570 минг долларлик инвестициялар ўзлаштирилиши кўзда тутилмоқда, прогноз 100 фоизга бажарилади. 
Энди, ҳар бир лойиҳа бўйича амалга оширилаётган ишлар ва кутилаётган натижалар тўғрисида қисқача ахборот беришга руҳсат бергайсизлар. 
Қарорга асосан корхонамизда 2017-2019 йилларда умумий қиймати 3,9 млн.долларлик “Латун ва бронзадан махсулотлар ишлаб чиқарилишини (втулкалар, шестерёнкалар, фитинглар, газ редукторлари, прутоклар, болванкалар ва бошқалар) ташкиллаштириш” лойиҳаси амалга оширилиши белгиланган.

Лойиҳани амалга оширилишини жаддалаштириш бўйича комплекс чоралар ишлаб чиқилди ва Комплекс раҳбари томонидан тасдиқланди. 

Ускуналарни етказиб берувчи танлов асосида аниқланди ва у билан шартнома тузилди (PDK COMMUNICATIONS LLP (Буюк Британия). 

“Ипак йўли” тижорат банки томонидан ускуналарни сотиб олиш бўйича 3,6 млн.долларлик валюта кредити ажратилди. 2017 йилнинг август ойидан ускуналар олиб келиниши бошланди. 
 Қурилиш ишлари Мирзаулуғбек кичик саноат ҳудудида амалга оширилди. Хозирги кунга маҳсулот ишлаб чиқарилиши бошланди (Қарорда белгиланган муддатдан 11 ой аввал).  

Лойиҳани фойданишга топшириш натижасида 2018 йилда 5,1 млрд.сўмлик 100 яқин латунь ва бронзадан турли ҳилдаги юқори қўшилган қийматдаги маҳсулотлар ишлаб чиқарилади ва 400 минг долларлик маҳсулот экспорт қилинади. Ишлаб чиқариш қувватлари тўлиқ ишга туширилганда 100дан ортиқ одам иш билан таъминланади.  
Шунингдек, қарорга биноан корхонамизда 2018-2019 йилларда умумий қиймати 5,2 млн.долларлик “Қальцийланган қўрғошин қотишмалари ва гелли аккумуляторларни ишлаб чиқарилишини ташкиллаштири” лойиҳаси амалга оширилиши белгиланган.

Лойиҳани амалга оширилишини жаддалаштириш бўйича комплекс чоралар ишлаб чиқилди ва Комплекс раҳбари томонидан тасдиқланди. Ускуналарни етказиб берувчи танлов асосида аниқланди  ва у билан шартнома тузилди (“UNICOR” компанияси (Жанубий Корея). 

Ўзбекистон ташқи иқтисодий фаолияти Миллий банки  томонидан ускуналарни сотиб олиш бўйича 4 млн. 980 минг долларлик валюта кредити ажратилди. Чет эл ҳамкор томонидан ускуналарни ишлаб чиқиш бошланди ва ҳозирда ускуналар олиб келинмоқда. 

Мазкур лойиҳа бўйича ҳам биз ўз имкониятларимизни ўрганиб чиқиб, лойиҳани 2018 йил октябрь ойида ёки белгиланган муддатдан 13 ой аввал ишга туширилишини белгилаб олдик. Лойиҳани муддатдан олдинроқ амалга ошириш бўйича барча зарурий чоралар кўрилмоқда. 
Лойиҳани фойданишга топшириш натижасида 2018 йилда умумий қиймати 13 млрд.сўмлик 250 тонна қальцийланган қўрғошин қотишмалари ва 10 минг дона гелли акумуляторалар ишлаб чиқарилади. Келгуси йилда 500 минг долларлик гелли аккумуляторлар экспорт қилинади.  

Бу лоийҳамизнинг ҳам ишлаб чиқариш қувватлари тўлиқ ишга туширилганда 100дан ортиқ одам иш билан таъминланади. 
Бу лойиҳалардан ташқари 2018-2021 йилларда корхонамизда 12,5 млн.долларлик 3та янги қурилиш ва 2,54 млн.долларлик модернизация ишалари амалга оширилиши кўзда тутилмоқда. Бу лойихалар амалга оширилиши натижасида 104та янги иш ўринлари яратилади (400 дан ортиқ одам иш билан таъминланади).   

Бугунги йиғилишимизда муҳокама этилган масалалар ва қўйилаётган талаблардан хулоса чиқариб, Республикамиз Президенти муҳтарам Шавкат Миромонович Мирзиёев томонидан белгиланган вазифаларга эришиш учун барча имкониятларимизни ишга соламиз ва ушбу вазифаларни ўз вақтида ва тўлиқ бажарилишини таъминлаймиз деб Сизни ишонтириман. 
Эътиборларингиз учун раҳмат!

